
Stimada popolaziun,

Al é ind6 passé val’'méis dala publicaziun dl’'ultima Plata de Comun
y te chésc témp a I'aministraziun de Comun porté inant y stlit

jo depll laurs scidche por ejémpl sposté I'iluminaziun publica da
Tledapinich so, al é gnU sistemé le fossé sura Plan Murin a Lungiar(,
al é gni fat la condUta dal’ega dl Todésch s6 Anterméia, la architada
dla coriera s6 Miri y asfalté strades y plazes de comun.

Ti proscimi méisc saral da porté inant i laurs che i un bele scrit

fora, scidche por ejémpl le tretuar son Tor vy le tretuar tl zénter da
LungiarU. Ince i laurs por le rondel tla incrujada a Piculin gnara fac
tl 2023 da pert dla Provinzia. Impli unse arjigné ca les fondaméntes
por depli laurs, intervénc y proiec ch’an porvara da realisé ti
proscimi agn.

Chésc ann é sté caraterisé da sfidades ndies, sides por
I'aministraziun de Comun, che ince por dota la comunité, scidche
la crisa dl'energia, l'inflaziun, la vera tl Ucraina y le mudamént
climatich. L'aministraziun de Comun porvara da chiri soluziuns ti
ciamps che é de slia competénza.

Ai 05 d’agost é nosc Comun ind6 gnl atoché da rogossies. Chésc
iade & le ri témp (cun 97 litri pro cubich te zirca 1 n’ ora) gaujé roes,
inondaziuns, légns tomd y de gragn dagns. N gran dilan dl gran laur
fat cun gran savéi y responsabilité a diic i mémbri dla proteziun
zivila, dai Stodaflch, Ailt Alpin, Crusc Blancia, ai Ofizi dla Provinzia y
ales dites privates.

Dilan ince a dotes les uniun che @ indo metl man regolarménter sla
ativité y da inscié n gran contribut sozial y cultural a nosta comunité.

Tl proscimo ann se tol le Comun de San Martin dant da ji inant cun
depli proiec scioche le Family PlU, le proiet “Comun Clima” y cun
depli conzec por la lege urbanistica ndia por mioré inscio la cualité
de vita de nisc paisc.

A os dlc Ves aodi na buna letora y dot le bun por les festes da Nadé
y por I'ann NG 2023.

I'Ombolt /
/

Comun de San Martin de Tor - Str. Tor 25 - [-39030 San Martin de Tor
tel.: 0474 523 125 - fax: 0474 523 475 - info@Comun.sanmartindetor.bz.it
PEC: stmartinthurn.smartinobadia@legalmail.it

Orars d’ofize: I6nesc- véndres: 08:00- 12:30 - jobia: 14:00- 18:00

Inom Dis d’udiénza Telefon

Roberta Comploj (secreteria) |6onesc- véndres: 08:15- 12:30 = jobia: 14:00- 16:00 0474 524 372
Monika Clara [6nesc- jobia: 08:00- 12:30 0474 524 378
Veneranda Colz [6nesc- véndres: 08:00- 12:30 - jobia: 14:00- 18:00 0474 524 370
David Costabiei |6nesc- véndres: 08:00- 12:30 = jobia: 14:00- 18:00 0474 524 377
Mauro Crepaz (tecnich de Comun) mertesc: 10:00- 12:30 0474 524 379
Karin Deiaco |6nesc- jobia: 08:00- 12:30 0474 524 376
Margit Devall I6nesc, mertesc, jobia y véndres: 08:00- 12:30 0474 524 370
Verena Ferdigg [onesc- jobia: 08:15- 12:30 = véndres: 08:15- 12:00 0474 524 369
Carlo Plazza [onesc- véndres: 08:00- 12:30 - jobia: 14:00- 18:00 0474 524 375

Karlheinz Rubatscher

[6Gnesc- véndres: 08:00- 12:00

0474 523 125

Reinhold Sord y Hanspeter
Graffonara
(lauranc de Comun)

da abiné tres zelular
[6nesc- jobia: 07:30- 12:00 y 13:00- 17:00
véndres: 08:00- 12:00

348 7043 049

Laurs y deliberes dl Conséi de Comun
(01.05.2022 - 30.11.2022)

Les deliberes che d ma da nen fd cun chestiuns pori tecniches (variaziuns de bilanz,
retifiches y i.i.) ne végn child nia publicades.

Sentada di 10.06.2022

Al é gni nomine I'assessuria
Sara Clara scioche presidénta
dla Comisciun Families.

Al é gnii fat fora da alzé la cuta
de sojornanza dai 01.01.2024
inant. Por hoti da 4 stéres insd
gnara la cuta de sojornanza por
porsones sura i 14 agn alzada a
2,50 euro. Por hoti da 3 stéres
gnara la cuta de sojornanza por
porsones sura i 14 agn alzada

a 2,10 euro. Por dotes les atres
strotores végn la cuta alzada a
1,75 euro.

Laurs y deliberes dla Junta de Comun
(01.05.2022 - 30.11.2022)

Sentada di 10.06.2022

Al é gn(i fat dora da véne n toch
de grunt a Picolin de proprieté
dl Comun a Vanzi Paolo.

Sentada di 22.07.2022

Al é gn( fat fora da baraté
depli toc de grunt so Restalt
cun Verginer Marino alado dl
plann de frazionamént dé j6 dal
geometer Mauro Crepaz.

Al é gnl adegué y aprové le
regolamént dl Comun por
la gestiun dles spéises de
rapresentanza.

Al é gnl aprové le proiet
esecutif por la realisaziun dl
tretuar che va dala incrujada da
Lungiarl cina so dal Ciastel de
Tor por na spéisa preodida de
419.112,98 euro.

Sentada di 14.10.2022

Al é gn( fat fora da véne n toch
de grunt a Picolin de proprieté
dl Comun a Mihlmann Ludwig.

Al é gnU fat fora da véne n toch
de grunt a Picolin de proprieté
dl Comun a Ploner Franz.

Les deliberes che d ma da nen fd cun chestiuns pori tecniches ne végn child nia publicades.

Sentada di 13.05.2022

Al é gnU inciarié la dita Kofler &
Rech da asfalté la plaza da méte
jO i auti sura la zona sportiva

a Anterméia por na spéisa de
indot 41.789,86 euro.

Al é gnU fat fora de paié
6.124,71 euro ala ARA Pustertal
scioche cuota dl Comun da

San Martin por le sorvisc de
desgorta dles eghes pazes.

Al ti é gnl surandé depli
inciaries a dites por laursy
materiai che j6 debojégn, por
indot 4.780,40 euro.

Al é gnl parti s6 la soma de
2.226,00 euro che é gniida

ite dales autorisaziuns da coie
fonguns a deplU vijinanzes por la
sistemaziun de strades y trus.

Al é gnli paié 1.219,52 euro ala
Scora de musiga da Bornech
scioche partezipaziun dl Comun

por le 2022 por scolars de nosc
Comun.

Al é gni inciarié l'architet
Marcello De Biasi da arjigné ca
la documentaziun por depll
mudaziuns dl plann urbanistich
a Lungiari (architada dla
coriera, zona residenziala noia
Tliséra dl Trogher 3y zona
residenziala noia sot al Valbuna)
por indot 16.748,16 euro.



Al é gnU inciarié I'avocat Loris
Tosi da deféne i interesc dl
Comun dan Signoria por le
recurs presenté da Tavella
Monika che reverda la cuta IMI
dl 2016.

Sentada di 19.05.2022

Al ti é gni surandé depli
inciaries a dites por laurs y
materiai che j6 debojégn, por
indot 3.780,61 euro.

Al é gnU fat fora de ti afité n
local de 34 m2 de proprieté dl
Comun ala dita Blu Edelweiss
Proget dai 01.06.2022 ai
31.05.2023 por na soma de
200,00 euro al méis.

Al é gnl paié la soma de

436,58 euro al Comun de Badia
y 300,00 euro al Comun de
Vahrn por la gestiun dles scores
mesanes, te chéres che al é scrit
ite scolars residénc tl Comun de
San Martin.

Al é gni inciarié l'injinier Egon
Pescollderungg da fa le control
static di laurs de sistemaziun
dl fossé Plan Murin por ind6t
634,40 euro.

Al é gni inciarié le geometer
Patrick Lechner da scri ite tl
cataster 'ampliamént dl frabicat
dla zona sportiva a Anterméia
por 3.522,75 euro.

Al é gnii aprové le proiet
esecutif por la costruziun de n
resservar dal ega son Tor y por
dortoré so les conddtes por na
soma de indot 830.744,18 euro.
Por chésc proiet él gnii damané

do n contribut che fej pert dI
PNRR.

Sentada di 26.05.2022

Al é gni paié fora al Conséi de
Formaziun la soma de 3.557,73
euro scidoche contribut dla
Provinziay dl Comun por le 2022.

Al é gn( fat fora da cumpré na
mascinn da lavé injins a presciun
alta por le magazin de Comun
por indot 6.645,33 euro.

Al ti é gnl surandé depli
inciaries a dites por laursy
materiai che j6 debojégn, por
indot 4.642,16 euro.

Al é gnl inciarié Stephan Ploner
cun la redaziun y I'impaginaziun
de 2 ediziuns dl 2022 dla Plata
d’informaziun dl Comun por
2.400,00 + CVA.

Al é gni inciarié la dita Ingraf
da stampé les 2 ediziuns por
1.747,20 euro.

Sentada di 10.06.2022

Al é gnl inciarié le geomenter
Patrick Lechner da mosoré
fora y méte dani i termi sola
p.d.t. 61/18 a San Martin, por
2.139,27 euro

Al é gnl paié 2.385,96 euro

ala Scora de musiga da Al Plan
scioche partezipaziun dl Comun
por le 2022 por scolars de nosc
Comun.

Al é gni aprové definitivaménter
la mudaziun dl plann d’atuaziun
por la zona “Pre dl Mone Troi”

laurada fora dal architet Sylvia
Frenner.

Al ti é gnl vend ala dita Bauholz
ca. 60 m3 de lignan che é gnii
taié jon Vistles y ite a Lovara al
prisc de 45,00 euro al meter por
les taies y 10,00 eura al meter
por le rest.

Sentada di 08.07.2022

Al é gnl aprové le proiet
esecutif por la architada dla
coriera s6 Miri por na spéisa
preodida de 60.942,17 euro.

Al ti é gnl surandé depli
inciaries a dites por laurs y
materiai che j6 debojégn, por
indot 1.806,89 euro.

Al é gnU inciarié le geologh
Michael Jesacher da arjigné ca
na relaziun geologica, sismica
e geotecnica por le proiet dla
realisaziun dl rondel ia Picolin
por na soma de 5.963,36 euro.

Al é gn( fat fora de inciarié
I'injinier Michele Mischi da lauré
fora le proiet esecutif por laurs
sola strada da Lungiarl por
mioré la viabilité y la seguréza,
por na soma de 17.361,08 euro.

Al é gni aprové le proiet
definitif por 'adeguamént dla
zona sportiva Pradel cun n cost
preventivé de 328.505,57 euroy
de fa para pro le concurs “Sport
e Periferie” olache an damana
do n contribut por chésc proiet.

Al é gnl aprové la gradatora de
chi che @ damané do n contribut
por le sostégn dla ativité

artejanala y comerziala por
I'ann 2021. Indot gnaral dé fora
11.891,00 euro de contribuc.

Al é gnU inciarié la Baukanzlei
Sulzenbacher & Partner da
arjigné ca n stlde idrogeologich
por ciafé fora la spersa de
sconanza pro la fontana dl'ega
da bére “Borbeles” sén Borz. Le
cost é de 4.853,16 euro.

Sentada di 14.07.2022

Al é gnU inciarié la dita Bauholz
da condije adalerch le material
por dortoré so le punt tla
localité “Chél Blsc” a Anterméia
por indot 6.588,74 euro.

Al é gnU fat fora da ti véne 14
m2 de grunt a Picolin che é

de proprieté dl Comun a Vanzi
Paolo por ind6t 2.800,00 euro.

Al é gnii aprové da tigni nozes
ziviles tl Ciastel de Tor. Le cost
por na noza tl ciastel é de:

e 300,00 euro sce un de chi
che se marida é residént tl
Comun da San Martin;

e 600,00 euro sce trami végn
da foradeca.

Sentada di 22.07.2022

Al é gnU inciarié la dita Verginer
Bau srl & Co sas da dortoré s6
la canalisaziun dl’ega dla ploia
tla zona d’espanjiun “Pre dl
Mone Troi” sé Anterméia por
11.894,98 euro.

Sentada di 29.07.2022

Al é gnl inciarié le geometer
Mauro Crepaz da mosoré fora

la spersay les altézes danter la
strada provinziala y I'Ostaria Nicl
por 1.024,80 euro.

Al ti é gnl surandé depli
inciaries a dites por laursy
materiai che j6 debojégn, por
indot 6.739,53 euro.

Al é gni integré la inciaria che ti
é gnlida dada ala dita Verginer
Martino sas por méte so les
l6ms dl’iluminaziun publica sol
tretuar da Tledapinch so, cun

la soma de 3.207,63 euro por
spéises gnides lapro.

Al é gnl aprové le proiet de
sistemaziun dl ciamp dl sport s6
Anterméia por indot 82.686,27
euro. | laurs ti é gnUs suranda
ala dita Sportbau srl.

Sentada di 04.08.2022

Al é gnii inciarié I'avocat Manfred
Schullian da deféne i interesc dI
Comun dan da Signoria tl recurs
porté dant da Videsott Peter por
7.295,60 euro.

Al é gnl inciarié l'avocat
Manfred Schullian da deféne

i interesc dl Comun dan da
Signoria tl recurs porté dant da
FIoss Alfred por 7.295,60 euro.

Al é gnl inciarié le geometer
Mauro Crepaz da arjigné ca

n plann de frazionamént por
I'espropriaziun dles sperses por
sposté la strada son Borz, por na
soma de 1.024,80 euro.

Al é gnii aprové le proiet de
sistemaziun de n toch dla strada
Santa Lizia a LungiarQ por na
soma preodida de 135.836,17
euro.

Al é gnii inciarié la dita Sport
Carli srl da dortoré sé le ciamp
sintetich tlazona sportiva Pradel
por indot 4.433,48 euro.

Al é gnU scrit fora por le
secund iade n contribut por le
sostégn dla ativité artejanala

y comerziala por I'ann 2021.
Por chésc contribut él gni
meti a desposiziun la soma de
11.017,00 euro.

Sentada di 08.08.2022

Al ti é gni surandé depli
inciaries a dites por laursy
materiai che j6 debojégn, por
indot 2.037,73 euro.

Al é gn( fat fora de cumpré dala
dita Var Group spa n computer
cun monitor y stampanta por

i ofizi de Comun por inddt
1.884,90 euro.

AL é gni inciarié le stlide
Ingenieri Patscheider & Partner
da arjigné ca na relaziun por
I'ejam de conformité idraulica
por le proiet dl rondel tla
incrujada da Picolin, por indot
2.347,28 euro.

Al é gni cumpré dala dita
Giovacchini soc coop. la verjiun
ndia dl program che gestésc les
ores dl personal dl Comun cun
laprd na App y i cosc de gestiun
por indot 1.851,96 euro.



Sentada di 12.08.2022

Al é gnl aprové definitivaménter
la mudaziun dl plann d’atuaziun
por la zona por insediaménc
produtifs “Vila II” a Lungiar
scioche dada dant tla
documentaziun dl architet Sylvia
Frenner.

Sentada di 25.08.2022

Al é gnU fat fora i prisc por

podéi ji ala scolina tratan I'ann

2022/2023:

e 56,00 euro al méis por le
prom mot

e 51,00 euro al méis por le
secundo mot

e 25,00 euro al méis dal terzo
mot inant.

Al é gnii fat fora i critersy i
prisc por té pert al sorvisc de
refeziun. Le prisc é de 430,00
euro por dot I'ann de scor. Sce
na familia @ plG mituns che tél
pert a chésc sorvisc, spo é le
prisc por le secundo mot de
292,00 euro al'ann y dal terzo
mot inant de 206,00 euro.

Al é gnii aprové le proiet por
le mioramént dla iluminaziun
publica jo Alfur y ia Picolin por
indot 48.586,50 euro.

Al é gnU inciarié depli dites

da condije adalerch patiic da
mangeé por le sorvisc de refeziun
por indot 72.600,00 euro.

Sendada di 30.08.2022

Al é gnU inciarié la dita
Valsecchia Cancelleria srl da

condije adalerch 200 rismes de
papier A4y 20 rismes de papier
A3 por 822,77 euro.

Al ti é gnii surandé i laurs por
I'architada dla coriera s6 Miri
al dita Vaja srl por la soma de
75.134,96 euro.

Al ti é gni surandé depli
inciaries a dites por laursy
materiai che j6 debojégn, por
indot 1.476,50 euro.

Al é gn( fat fora da ti surandé la
p.d.f. 79/4 de 493 m2, destinada
al frabiché alisiré, a Alex y
Marina Verginer.

Sentada di 08.09.2022

Al ti é gnl surandé depli
inciaries a dites por laursy
materiai che j6 debojégn, por
indot 1.078,23 euro.

Al é gni inciarié la dita Brunner
& Leiter da dortoré s6 la rampa
sura strada tla localité Sotiac s6
Anterméia por indot 14.246,56
euro.

Al é gni integré la inciaria, che
ti é gnida dada al stide hbpm
Ingenieure GmbH por le stiide
de fatibilité por ressané le
zénter de racoilida dl refodam jo
Alfur, cun na soma de 10.103,06
euro por cos¢ gnus lapro.

Sentada di 15.09.2022

Al é gni paié la soma de 900,00
euro al Comun de Vahrny

de 600,00 euro al Comun da
Bornech por la gestiun dles

scores mesanes, te chéres che
al é scrit ite scolars residénc tl
Comun de San Martin.

Al ti é gnl surandé depli
inciaries a dites por laursy
materiai che j6 debojégn, por
indot 5.478,91 euro.

Al é gnii aprové le proiet eseutif
por la realisaziun dl rondel tla
incrujada da Picolin por cos¢
preodis de 1.121.942,49 euro.
Le proiet gnara realisé y paié
dala Provinzia.

Sentada di 27.09.2022

Al é gnii fat fora de dé fora
2.100,00 euro scidche spéises
de rapresentanza por na céna
y na picera scincunda por i
dependénc de Comun che é jis
en pensiun ti ultimi 4 agn.

Al ti é gnl surandé depli
inciaries a dites por laurs y
materiai che j6 debojégn, por
indot 9.627,07 euro.

Sentada di 07.10.2022

Al é gni cumpré 30 tonelades
de se da strada por indot
3.200,00 euro.

Al ti é gnl surandé la gestiun dl
zénter de racoilida dl refodam

a Alfreider Raimund cina ai
30.09.2023 por 2.440,00 euro al
meis.

Al é gni inciarié la dita Erlacher
Markus da realisé na drenaja
dlungia la strada Plan Murin a
Anterméia por 5.563,20 euro.

Comun de San Martin | 7



Al é gnU inciarié la dita
B-Meters da condije adalerch
22 contadus dal ega cun lapré
i moduls da li j6 i contadus, al
prisc de 4.107,51 euro.

Sentada di 14.10.2022

Al é gnU inciarié le geometer
Mauro Crepaz da lauré fora na
stima por le barat de n toch de
grunt so Restalt de proprieté dl
Comun cun Verginer Marino por
1.024,80 euro.

Al é gni inciarié l'injinier
Michele Mischi da elaboré

n proiet por fa s6 danli i 6
punc che é gnis desfac dales
rogossies di 05.08.2022, por
18.652,54 euro.

Al é gni inciarié la dita Huber
& Feichter da conddje adalerch
giara da ingiaré por indot
2.440,00 euro.

Sentada di 20.10.2022

Al é gn( fat fora de spéne
4.300,00 euro por la festa dla
proteziun zivila ai 22.10.2022,
scidche ségn de rengraziamént ai
volontars por le laur fat ti ultimi
agn a bégn dla popolaziun.

Al é gnl aprové le proiet
esecutif por fa s6 danti i punc da
Gstan, Bioch y Rozo, do che ai é
gnis desfac dal ri témp, por na
soma de 139.800,06 euro.

Al é gnl aprové le proiet
esecutif por fa s6 dant i punc
Rd Fosch y Tru Juvel, do che ai é
gnis desfac dal ri témp, por na
soma de 100.331,67 euro.

Al ti é gni surandé depli
inciaries a dites por laurs y
materiai che j6 debojégn, por
indot 3.188,00 euro.

Sentada di 27.10.2022

Al ti é gnl surandé depli
inciaries a dites por laursy
materiai che j6 debojégn, por
indot 4.394,36 euro.

Sentada di 08.11.2022

Al ti é gni surandé depli
inciaries a dites por laursy
materiai che j6 debojégn, por
indot 3.525,28 euro.

Al é gnii fat fora de ti véne 13 m2
dla p.d.t. 4988/1 de proprieté dl
Comun a Mihlmann Ludwig, al
prisc de indét 3.900,00 euro.

Al é gnU fat fora de ti véne

24 m2 dla p.d.t.5020/1 de
proprieté dl Comun a Ploner
Franz, al prisc de ind6t 4.800,00
euro.

Al é gnl inciarié Walter Trebo da
desparé i tretuars a San Martin,
Picolin y Preroman al prisc de
95,00 euro + CVA al’ora por |
tractor cun fresa y 100,00 euro
+ CVA al’ora por la pachera pli

n import fis de 2.500,00 euro +
CVA por la sajun 2022/2023.

Al é gnii inciarié la dita Bauholz
da desparé i tretuars a Lungiar(
al prisc de 95,00 euro + CVA
al'ora plt n import fis de
2.500,00 euro + CVA por la sajun
2022/2023.

Al é gnU inciarié la dita Pro Light
srl da condije adalerch 4 [6ms
por la iluminaziun publica por la
soma de 4.531,62 euro.

Al é gnii fat fora de ti arlungé
le contrat de laur a Rubatscher
Karlheinz cina ai 15.06.2024.

Al é gnl parti so i contribuc
ordinars y straordinars ales
uniuns por I'ann 2022 (ciara
tabela plt inant)

Sentada di 18.11.2022

Al é gnii inciarié Dapoz Stefan
da fa s6 dani i punc da Gstan,
Bioch y Rozd por la soma de
102.282,51 euro.

Al ti é gnl surandé depli
inciaries a dites por laurs y
materiai che j6 debojégn, por
indét 2.241,05 euro.

Al é gnii inaudé ofizialménter | magazin
de Comun. Ségn d ince niisc lauranc de
Comun n magazin atrezé cun na bela
lerch por podéi fa al mid so laur.



Sentada di 25.11.2022 Al é gnl inciarié la dita Electro Al ti é gnl surandé depli

Clara sas da fa na valutaziun inciaries a dites por laursy
Al é gni inciarié la dira Verginer tecnica y economica por méte materiai che j6 debojégn, por
Bau srl & C. sas da realisé na s6 implanc fotovoltaics son i indot 968,50 euro.
plaza da méte jo i autidan dlijiaa frabicac de Comun por na soma
San Martin por 3.749,98 euro. de 3.520,00 euro.

Incuntades cun la
popolaziun

Do dui agn dales lites an indo podi
tigni les incuntades dla junta de
Comun cun la popolaziun

Tratan le méis de novémber s’a la junta incunté
cun la popolaziun ti tréi paisc. Gran é sté l'interes
da pert di zitadins por le laur fat cina ségn.
Tratan les sentades él gni porté dant i laurs che
é bele gnUs stllc jo, i laurs che é n programaziun y i proiec che an se tol dant da realisé o da méte a ji

ti proscimi agn. Al é gni fat dér trop ti ultimi agn da scidche an pd odéi dala documetaziun fotografica
chilé dessot. N gran dilan al’'ombolt y a dota la junta por dot I'impégn che ai desmostra vigni de y por le
gran laur che ai 4 fat. Dilan!

Laurs che é gnus stliic jo dales ultimes lites inca (09.2020)

|

lluminaziun ti paisc

Proteziun cuntra les lovines séla strada da

Clander pro le punt da Tledapinch
Anterméia

l+

Comun de San Martin de Tor

Tretuar dan Ciasa de Palsa Lech y zona ricreativa Pinis

Asfalté strades Cantier de Comun

Condliita dles eghes pazes y eghes blances

a San Martin - Tledapinch

Trus sé6 Ju - Piz de Plaies Proteziun dales peres ite dal Chessl

Architada dla coriera sé6 Miri Plaza dai auti dan dlijia a San Martin

N valglign proiec che gnara porta inant

| 529 km 42,42 ca. |

=
- o

Ressanamént dla strada da Ju Tretuar sén Tor

Chiri adém ai Ofizi dla Provinzia na
soluziun por la roa Juvel

plazes da parché al ingres dl Parch
natural a Lungiarii

Tretuar tl zénter da Lungiarii Plaza da oje la coriera a Lungiarii

O
Fomllle leben®
Vivere la famiglia
Viver la familia

Zertificaziun ,,FamilyPli - Vire la familia“

Adém ai comuns de Naturns, Sterzing, Schenna y Mareo d ince le comun da San Martin podii pié do la
zertificaziun de ,,Comun FamilyPli“ dal’Ajentéra dla familia.

Bele de setémber dl 2021 a le Conséi de Comun
tut la dezijiun da t6 pert al audit ,,FamiliaPli- Vire
la familia®. Ara se trata de n prozes de valutaziun,
che é gni porté inant dala Comisciun por les
families, olache al é gni ciaré pli avisa tan
daimprd y tan davert che le comun & a na politica
por families, cun mituns, jogn, gragn y jént de
témp.

Le comun é gni analisé te indot 9 ciamps:
Deboriada dles generaziuns, partezipaziuny
capital sozial; sorvisc dl comun; informaziuny
cooperaziun; sanité y sozial; abité y ambiént de
vita; témp léde y cultura; mobilité y sorvisc sol
post; imigraziun; formaziuny laur, liam danter
familia y laur.

Le grup de laur dl Family Plii. d.m.c.: Luca Rizzo, Martina
Verginer, Stephan Ploner, Susi Talmon, Sara Clara, Elisabeth
Holzer y Irmgard Pérnbacher dl Biwep, Giorgio Costabiei.

Chésc prozes é gnli acompagné da Irmgard
Pornbacher vy Elisabeth Holzer dl Bildungsweg
Pustertal. Do cuaji n ann de laur y na valutaziun
esterna 4 ai 23 de setémber rapresentac dl Comun
podl pié do chésta onoranza cun 852 punc sén 1.000
a Naturns.

An p6 di che chésta zertificaziun ne n’é nia ma n
mirit dl Comun. Al é ince mirit de dota la popolaziun,
dles uniuns y de diic chi che porta pro che i un te - e (0
nosc comun chésc gran capital. La comisciun por les

families se 4 fat gran morvéia che al é bele tan trop
danman, zénza che al gniss fat iniziatives aposta por la
zertificaziun. Por ejémpl unse te nosc comun n grom
de strotdres soziales y culturales che i da da laur a
tropa jént y che pita tl medemo témp ince n sorvisc
por les families. Laprd bastel ponsé che i un te nosc
comun feter 50 uniuns atives- chésc é n ségn che al é
ciamo vita ti paisc.

Na cossa dér aprijada y amirada € le medemo orar de
dotes les istituziuns formatives, dala Ciasa di pici ala

Le Comun da San Martin d podii pié do la zerhficaz)’un
FAMILY PLU - Vire la familia, deache al é n comun che
se dd trép da fd por les families. La zertificaziun vél por

4 agn y méss dedo gni renovada. Chél 6 di che an ne po
nia se lascé do fora mo che an méss lauré inant por les
families.

scora mesana cun la maréna te mensa vigni de- na gran poscibilité por i geniturs da condijeyjiatoi
mituns de etés desvalies tl medemo momént y podéi ti ji do inscio pll sauri a n‘ativité de laur.

I mius resultac é garata ti ciamps dla sanité y dl sozial y te chél dla formaziun y laur, conziliaziun danter
familia y laur. Le resultat pli bas € gnl arjunt tl ciamp dl'imigraziun cun le 71,43% di punc.

Chésta zertificaziun ne 6 dessigl nia di che te nosc comun él por les families dot a post, mo zénzater ol
di che le svilup é son le dér tru.

4

! PRES - PR 5.5 (S - I s el

Le lech ite n chi Pinis. N post olache families y jént atempada réia adém. Dantadét la si cun les finestres che é gniides
ponsades por che i mituns y la jént atempada sén scagn da rodes pois ti ciaré al lech y ai tiers ti & dér plajii ala comisciun

che d valuté le Comun por la zertificaziun Family PIi.

Deboriada por pli bégnsté

Ai 28 de novémber él gnli metd a ji tl Istitut Ladin na séra
partizipativa dal titul ,,Co podunse pa mioré la situaziun
dles families te nosc comun?”. Tratan chésta séra él sté
porsones de dotes les fraziuns che & podu di la sta ti
ciamps gnUs valutd dala zertificaziun y porté dant idees y
propostes.

La Comisciun dles families é dla minunga, che chésta
séra sides dér garatada y che ara sides stada costrutiva.

| proscims vari sara chi da valuté les propostes y ciaré co
porté inant les idees y da informé la popolaziun son les
cosses che é gnlides portades inant. La comisciun dles
families rengraziéia dlc i partezipanc y les partezipantes
por la buna colaboraziun y laora inant cun le pinsier
,Deboriada por pli bégnsté - deboriada pon arjunje depli”. Al végn ince recordé che la Comisciun
families é ince inant a desposiziun por ascuté so propostes y idees.

FAMILY DIRECT
Sorvisc de consulénza nui

'oferta é ponsada por dotes les generaziuns
tles situaziuns desferéntes de vita. Stress,
conflic tla relaziun, cosses che pésa sol laur,
contesc soziai, familia o ince maratia se damana
na consulénza, n aiGt. Family direkt pita s6n
domanda consulénzes telefoniches te na manira
dér spontana o ince consulénzes personales

tl dér momént. Personal cualifiché (psicologs,
pedagogs y consulénc familiars) se tol témp
(danter 30 y 45 meniic) por Os. Ei ne pd nia
cunté inant cosses, ai é sotmetUs al socrét
profescional. La consulénza é debann. Sce les
porsones che se oj a chésc sorvisc adora depl
sostégn, él le personal dl Consultore familiar
che dd inant i contac di sorvisc pli adata por gni
fora dla ria situaziun.

| termins po gni tuc online sot a
www.familydirekt.it o al 0471 155 0900

Orars:
e dal lonesc al mercui dales 10.00 ales 12.00
por telefon, z&nza prenotaziun

e dal l6nesc al mercui, domisdé, te 10 pos¢ te
Sudtirol cun prenotaziun (ince a Picolin te
Raiun Sozial Val Badia 3° alzada) consulénza
personala, por telefon o ince videoonline.

KF$

Katholischer

Sudtirol

KATHOLISCHER
FAMILIENVERBAND
SUDTIROL

Séra d’informaziun a San Martin

Ai 09. de jend 2023 saral a San Martin, tl Istitut Ladin na séra d’informaziun dI KFS
- Katholischer Familienverband Sudtirol. Al gnard porté dant les ativités che végn
organisades por les families y splighé ci che an méss fa por podéi t6 pert. Al gnard ince
ciaré ala poscibilité da méte impé na seziun dl KFS tl Comun da San Martin.

Diic é dér bel invia!

i +
I6nesc, 09.01.2023

Comun de

dales 20:00 te Istitut Ladin a San Martin San Martin

»

5 CONSEIS POR ARJIGNE
CA NA PAUSA SANA
A NUSC MITUNS

Al gnard porté dant I'importanza de na pausa sana por le crésce y por le se sté
bégn di mituns y mostré sé depli poscibilités de ci che an pd ti arjigné da mangé
ai mituns. Al gnara baié de intoleranzes y alternatives al ziicher.

| partezipanc podard se t6 para depli rezétes.

Referénta: lvonne Dauru

i+ [
mercui, 11.01.2023 Conséi de

4 . ’ Comun de Formaziun
dales 20:00 te Istitut Ladin a San Martin San Martin ~ San Martin




Rogossies di 05.08.2022

Ai 05 d’agost é nosc Comun gnl atoché dal ri témp che a gaujé roes, inondaziuns, légns toma y de gragn
dagns. Por fortlina n’él sté deglign feris y dilan al intervént asvelt di stodafiich, dl sorvisc dles strades,
dla forestala, dl Ofize Sistemaziun de riis de munt y paralovines, dles dites privates y dles istituziuns

an podd mét man atira da romené so i danns. N gran dilan a dic por le sostégn y le gran ailt te chésta

situaziun ria.

De cor bel dilan por osc aiut

Bégn 6 iadi ti ultimi agn él sté debojégn da ativé te nosc Comun la proteziun
zivila por daidé tratan rogossies y catastrofes naturales. Cun gran idealism,
profescionalité y responsabilité a i volontars fat so laur y dé n gran ailit ala

popolaziun.

Scidche ségn de dilan @ nosc ombolt addém a
dota I'aministraziun de Comun ori organisé na
picia festa por i volontars dles assoziaziuns dla
proteziun zivila, che é gnida tignida ai 22 de
otober 2022.

Al é gnU tigni na méssa te dlijiay dedo se d i
volontars (stodaftich di tréi paisc, Aitt Alpin,
First Responder y Crusc Blancia) incunté adom
ales autorités tl salf dles manifestaziuns por sté
addm pro na buna céna.

Lombolt Giorgio Costabiei 4 te slies parores
de sallt ciaré zeruch ai ultimi agn che é sta
caraterisa da depli catastrofes naturales y
emergénzes sanitares. Al 4 rengrazié dic i
volontars che da ca so témp por la seguréza
dla popolaziun. Parores de lalt por les uniuns
é ince gntdes dal comissar dl govern Vito
Cusumano y dai Assessurs Arnold Schuler y
Daniel Alfreider.

A dotes les uniuns ti él gnl surandé por chésta
ocajiun na onoranza da pert dl Comun.

A'inom dla popolaziun y dla Aministraziun de
Comun, n sinti dilan por osc ai(t.

L’ Ailut Alpin déida ince I'ambiént

S6n domanda dla staziun dla forestala da Al Plan ele pié ia n intervént da
pert dl Aitut Alpin da San Martin por delibré la natéra da n placat de protesta
tralascé tla natora dl parch natural.

Pié ia é dot cun le ji inant di laurs por la strada ite Antersasc de jlign dl 2022. Child él sté n grup de
ambientalis¢ che & porté son Crép dales 12 n gran placat de protesta y I'a taché s6 malaménter. Ai I'a
taché s6 tan mal che do pic dis sto le placat dl s6 y j6, impede dliay ca.

Do da val méis él spo sté le vént che sl & tut dl dot y I'a porté jo son le prom banch dl crép.

Tratan l'isté él sté depli telefonades d’emergénza da pert de porsones che se cruzia che al foss tomé jo
valglign, mo por fortiina savonse bele de ci che ara se trata y inscio ne éle mai pié ia n dér intervént.

Plch denant che al gniss la proma néi éle spo sté la staziun forestala da Al Plan che & damané ailit por
t6 demez chésta orcena amesa le crép.

Ai 29.10.2022 s’a metl son tru tréi volontars dl Ailt Alpin da San Martin por recuperé le placat.

Ruva son piza ai arjigné ca les cordes da se lascé jo bégn 60 metri por rové pormez al placat. Cun tropa
fadia éra spo joda da tra so le gran placat de 2 m x 10 m, che pesa bun 13 kg.

Do avéi trat so le placat an ince spo messi recuperé le volontar che s'a lascé jo.

| tolun l'ocajiun da rengrazié Maurizio Denicold dlI Ailit Alpin da Reba, y Ballan Pierantonio che é por cajo
passa te chél momeént y s'da meti a desposiziun da daidé romené sd nosta contrada.

Do 5 ores de laur ai spo podU indo ji cuntra ciasa. Chéstes ores é stades volontares y ess sanbégn ince
podU gni sacrificades dai “ambientalis¢” che a gaujé chésta situaziun. Na situaziun che va avisa cuntra si
idealisms y che & lascé en pU de dibi sura les rajuns de chésc grup.

Sce zacai sént le bojégn o val colpa azetunse ion na spénura por nosta uniun volontara, che po gni fata
son le numer de cunt chilo dessot o ince pro le surastant dl Ailit Alpin Clara Rainer.
IBAN: IT 63 F 08010 58830 000304016114

Grup Sportif dl Cor Val Badia (Herzsportgruppe).

L Grup sportif dl Cor Val Badia é gnli meti s6 de jena dl 2011 son interesciamént dl cardiologh da San
Martin Felix Pescoller. Al é n grup ponsé por porsones che & problems diretaménter al cdr o problems
lia ala zircolaziun (aritmies, presciun alta y i.i.). y che fej eserzizi de ginastica aposta.

Le dr. Pescoller, a chiri adéom i “paziénc”, n responsabl sportif y n coordinadu. Da pert dl Comun de San
Martin 4l atira ciafé la disponibilité por la palestra, che é bela zentrala amesa la valada.

Lativité végn tignida vigni Idnesc séra, tratan dot I'ann de scora. Al végn fat ginastica de movimént,

de cordinaziun y jic de movimént. Sura dot Stdtirol végn chésta ativité coordinada dala "Stdtiroler
Herzstiftung Verein EQ".

Por to pert bastel se scri ite ala assoziaziun y paié ite n contribut anual.

Dlungia la ginastica végnel ince organisé gites y incuntades cun i atri grups de dot Stdtirol. Atualménter
él plt de vint scric ite tl Grup dla Val Badia.

Le dotur Josef Paal controléia sl post la pert sanitara di sportifs. La ginstica végn tignida dal prof.
spezialisé Markus Winkler.

Por informaziuns, o por podéi gni a porvé fora chésta ativité pédn contaté Renato Paratscha al numer de
telefon 348/74573009.

D6t le bun a niisc sportifs

LAministraziun de Comun ti aoda a nisc atlec

Florian Clara, Tobias Kastlunger, lvan Nagler y Alex Verginer
‘ ' y a diici atri atlec na buna sajun sportiva da d’invern cun de

bugn resultac y tropes sodesfaziuns.

T | . ° ° o oo
B commtesantrtingerer -8 |scriziun dles uniuns sola
Home > Vita di paisc > Assoziaziuns > Panoramica assoziaziuns [

plata internet dl Comun

uiTa oLpAISC Panoramica assoziaziuns
> Plates gheles
b it Avis S6la plata internet dl Comun, sot a vita dl paisc-

. e B .. | assoziaziuns, €l vigni uniun de nosc Comun che
S —_ = E R 8 o é periada da se scri ite don dant i dac damand.

T Inscio saral meso da avéi tres na lista dles

uniuns ajornada.

Por depll informaziuns pén telefoné te Comun.




Musiga
da San Martin

’ativité de
chésc ann é dér _

garatada e o T

La Musiga da San Martin de Tor pd ciaré zoruch cun gran ligréza a n ann de ativité rich y plégn.
Tropes proes y conzerc, musiga en movimént, plices restriziuns y n vare dala normalité.

Proma pert cun troc apuntameénc

Ai 28 de jena a dota la musiga tut pert ala sopoltéra de Marino Clara da LungiarU, pere de dui
musicontri. Ince en chésc ann a la musiga podu abeli les festes de dlijia. De ma dales tréi Promes Santes
Comuniuns: ai 8 de ma a San Martin, ai 15 a Lungiari y ai 22 a Anterméia.

Do dui agn an podi tigni le conzert tradizional d’aiscidda te ddes perts, che & afasciné y emozioné le
gran publich, cun sonns y melodies tradizionales y ince modernes. Cun tropes proes, naota proes de
register y dedd proes coletives, y n gran impégn de diic i musicontri esun rova bun a chésc travert.

Le de do le conzert é la musiga gntda inviada a La Pli ala Festa de 125 agn di stodaflich, olache al é gni
fat na defilada y dedd n conzert sol paiun.

Indd 4 la musiga soné dales does prozesciuns dles Antles y dla Festa dl Cor de Geju de jugn.

Ativité fora por l'isté

La proma edema de messé él gnii abeli la
festa de rengraziamént di 50 agn da prou
de Siur Paul Campei a Anterméia.

En chésc ann élind6 gni fat le
Bezirksmusikfest, a Tresc. Ince nosta
musiga a podU partezipé ala gran
defilada. Fora por l'isté él indot gnu fat
cater conzerc: dui s6l paiun a San Martin,
un a Lungiarid son plaza de scoray ince a
Anterméia te palestra.

La Festa alaleria é ind0 gniida organisada
dala uniun dla musiga ai 14 y 15 de agost
cun n bel intrategnimént musical y ince
val’jich por i mituns. Foradeca, a la musiga podi tigni n conzert dala Segra da Mareit dlungia Sterzing.

Ativité dles jones y di jogn

Ince I'ativité di jogn crésc. De merz él gni presenté ai mituns i stroménc dla musiga cun n de dla porta
daverta. Al é ind6 gnl meti s6 na musiga di jogn a livel de dota la valada, olache al é gnU fat n valglign
conzerc fora por l'isté.

Cun gran ligréza an podu té s6 does medaies noies pro la musiga. Nicola Pellegrini 8 arjunt la medaia de
brom ala trombéta y Erika Videsott la medaia de arjént al fablé traversal cun de bugn resultac. N gran
complimént por chésc travert y inant tropa ligréza pro la musiga!

Altonn - trop témp por le

“marschieren”

De setémber y otober él gnl fat en valgdnes
proes da marcé, por s’arjigné ca ales defilades
dla Gran Festa da d‘Istd a Cianacéiy dla festa
dl 6a a Maran.

Bele edemes denant s’a la musiga dé jo cun
gran leziténza y prezijiun a chisc traverc.

An & imparé ite n valgones figdres ndies y n
“sketch” nl che a fat partday & dér plaju ala
jént. La sabeda ai 22 de otober & ince la musiga daidé abeli la festa de rengraziamént di volontars dla
proteziun zivila, organisada dal Comun da San Martin.

Dui dis de jita a Milan
Pro na uniun alda sambégn ince la compagnia y le sté addm, ciamé depli do dotes chéstes restriziuns.
Inscié & la musiga fat la jita de dui dis a Milan, dai 29 ai 30 de otober cun n bel program.

Le prém de an podu vijité la cité vedla, odéi les belézes dl Dom, le strotdra dl “Castello Sforzesco”,

la “Galleria Vittorio Emmanuele 117, “La Scala” y atres atraziuns importantes dla cité, le de do spo la
pert ndia y moderna dla cité de Milan. Le punt culminant dla jita é sté le musical “Sister Act” tl Teater
Nazional.

Présc diici mémbri 4 tut so I'invit y al é ste na gran partezipaziun, an se & dé na hez, jogn y manco jogn.

Na jita nia da desmentié!

Lann de ativité dla musiga s’a stlit jo ai 26 de novémber cun la sentada generala, le rorate por la Uniun
dla musiga soné da n valglign musicontri y dedd céna y n valgones ores en compagnia dal Osti Nicl.

N ater ann de ativité se d stlit jo y é
inscid deventé storia de nosta uniun.
N ann che & porté ligrézes y emoziuns
ai musicontriy che é ince gnus
trasmetUs al publich. N lalt y dilan al
dirighént Sepl por dét so impégn, siia
leziténza y dediziun, al presidént lvo
y dot le comité por l'organisaziun y la
buna colaboraziun y sambégn a dic i N
mémbri dla musiga.
Dilan a diic chi che sostégn dagnora la GE[\”TURS
musiga cun le 5%o.

A s'odéi fora por 'ann 20231 Viva la DESFIDADA CUN COR _TIDE A MITUNS N
musigal " SECUNDO DACIASA
AL VEGN CHIRI

Katrin Zingerle GENITURS AFIDATARS

por la Musiga da San Martin
| chiriun families, pers o
porsones singoles che tél s6 mituns
por n toch de so tru

Por informaziuns: g
T 9 . ope JJ) Bezirksgemeinschaft Pustertal
Team SPEZIallse por | aﬁdament familiar IZ7" Comunita Comprensoriale Valle Pusteria

0474 412925 - anvertrauung.affidamento@bzgpust.it Comunité Comprensoriala Val de Puster




Contribuc ales uniuns tratan I’lann 2022

Le volontariat ne é nia n laur debann che ne végn nia paié,
mo al é n laur che ara ne va nia da paié.

Bel dilan a diic chi che se d4 da fa te nostes uniuns.
Cis do le témp dla pandemia véigon tan importantes che les uniuns é por na comunité
y ci valur che ares & por la sozieté!

UNIUN Motivaziun dl contribut Soma (€)

AIUT ALPIN ativité ordinara 1.000,00

Al Plan Events contribut straordinar Ski World Cup 20213500,00

ASSICURAZIUN TIERS SAN MARTIN ativité ordinara 2580,00

contribut straordinar por DOlomites
Ultratrail y Ladinia Trail 2022

contribut straordinar por le de anual di
acompagnadus da munt

CLUB SENIORS LUNGIARU atvitéordinara 30000

CLUB SENIORS SAN MARTIN/ANTERMEIA  ativité ordinara 500,00

COOPERATIVA TURISTICA ativité ordinara 1000000

AVS Brixen Marathon 3.000,00

BERGSTEIGERDORF 2.500,00

COR DE DLUIA ANTERMEIA ativité ordinara

COR DE DLIJIA LUNGIARU ativité ordinara 100000

MINISTRANC ANTERMEIA ativité ordinara 100,00

MUSIGA DA SAN MARTIN ativité ordinara 5000,00

SORVISC Al JOGN ativité ordinara 463031

contribut straordinar por le musical “Ujop
da Oies”

SORVISC Al JOGN profetisté deboriada 270000

Sorvisc ai Jogn 1.000,00

STODAFUCH ANTERMEIA ativité ordinara ~.5.000,00

STODAFUCH LUNGIARU ativité ordinara ...>.000,00

STODAFUCH SAN MARTIN ativité ordinara ~6.000,00

UNIUN ERES LUNGIARU ativité ordinara 200,00

UNIUN ERES SAN MARTIN + GRUP FAMILIES ativité ordinara 350,00

APCAT ativité ordinara ....20000

ASSOCIAZIUN CULTURALA SMACH ativité ordinara ~looo,00

COOPERATIVA TURISTICA laurs desvalis ~10.000,00
000,00 .

COR DE DLIJIA SAN MARTIN ativité ordinara ~1.000,00
COR JOGN ANTERMEIA ANTERVOISIS ativité ordinara 300,00
GRUP JOGN ANTERMEIA ativité ordinara - 300,00
KVW SAN MARTIN ativité ordinara ...30000

SORVISC Al JOGN proiet JABA ..33908
SORVISC Al JOGN proiet Laur davert por la jonéza . 8.126,00

UNIUN JOGN LUNGIARU ativité ordinara 300,00



UNIUN LADINS VAL BADIA ‘ativité ordinara 1.680,34
UNIUN PAURS SBB _manutenziun strades 2.000,00
UNIUN SPORT ANTERMEIA retodaspéises 2.009,66
UNIUN SPORT LUNGIARU _ativité ordinara 2.500,00
UNIUN SPORT LUNGIARU retoédaspéises 1.996,66
UNIUN SPORT SAN MARTIN _ativité ordinara 2.500,00
UNIUN SPORT SAN MARTIN retoédaspéises 3.014,13 .
UNIUN TEATER SAN MARTIN ativité ordinara 200,00
TOTAL 118.126,18

Personalités da Lungiarii che vir foradeca

Da Lungiari a Londra
Andreas Clara

Co aste pa inom y ola vireste pa?
Andreas Clara, Londra

Dan da tan d’agn este pa bele jii demez da Lungiarii?
22

Ci fejeste pa a Londra?
I laori scioche programadu por na banca americana.

Ci te mancia pa deplii de to paisc nadé?

Andreas Clara da Lungiari vir a La familia, i cumpagns y la jént dla valada
Londra, olache al laora sciéche

programadu por na banca Tan gonot végneste pa a Lungiarii?
americana. Eniade o duial ann

Mineste da gni ind6 zoruch a vire n bel de?
Al me savess bel da gni zoruch en dé

Ci te recorda pa to paisc tl post olache te vires ségn?

En proverb african dij che an adora en paisc intir pur crésce s6 en
mot. Les esperiénzes che i0 a fat a ciasa me fej recurdé mi paisc y me
déida scialdi vigni dé.

Véigun le paisc y la popolaziun de to paisc atraménter sce an vir
demez?

Vire demez o viagé pur I’'monn déida dessigl a odéi les cosses da
depll punc de odida. Ci che an ne dess nia sotvaluté mo aprijé é la
coejiun soziala y la qualité dla vita che un chilo da nos.

Ona na cossa che te os ti di ala popolaziun dl Comun da San Martin:
En bél salit a diic canc!

Orars niis dla coriera y dla ferata

Deplii coliaménc dles corieres da doman, da séra y ince tratan le fin dl'edema y de mius coliaménc en
general te tropes localités: chéstes é les novités plii importantes dl’orar nii por I'ann 2023 che é pié ia ai
11 de dezémber.

La secunda doménia de dezémber é le termin por I'ajornamént di orars dles corieres y dles ferates te
Sudtirol. “Cun 'orar ni unse ciamé en iade amplié y mioré le sorvisc de trasport publich. Cun chésc
orunse mioré dantadét i coliaménc tles zones rurales y fa deventé le trasport publich ciamo plu atraént
scioche alternativa al’auto privat.” dij I'Assessur ala mobilité Daniel Alfreider.

Dic i orars tres da to ca: app sldtirolmobil

Tres I'aplicaziun sldtirolmobil y la plata internet www.suedtirolmobil.info 4 i passajiers dotes les
informaziuns y i orars ajorna tres dan man te na manira scémpla y debann. Ince la planificaziun dl
percurs é poscibla dilan al’aplicaziun. Al

basta n‘odlada al fonin por ester tres ajorna

son i orars y sce al ess da ester mudaziuns. oA ATonSL s s
L'aplicaziun a bele plt de 100.000 anuzadus

y € en stromént dér important por ti dé
informaziuns tres atuales ai zitadins. La plata
internet www.suedtirolmobil.info y I'aplicaziun
por | fonin é da ciafé ti lingac todésch, talian,
ladin y ince inglesc.

Difendetevi. L AIUTO C'E!

Novité por la Val Badia

La linia 460 Bornech — Val Badia zircoléia

da ségn inant vigni mes’ora dal I6nesc al
véndres y ince da séra passa la coriera en
pii’pli di. PreodUs é ince iadi impli da doman
danter S.Martin de Tor y Calfosch, insci6 ince
da séra danter Calfosch y San Martin de Tor.
Pian ia dala staziun de Bornech, passa ince la
linia 460 fora por | zénter de Bornech. Ince le
Mareobus, linia 461, passa da ségn inant vigni
mes’ora danter Longega y Al Plan. An rdia a
Pederu fora [:')o'r dot Fann cu.n dczes copies .de ¢ 800 276 433 | www.casadelledonnebz.it
corieres dla linia 462. Le coliamént dla coriera Casa degli alloggi protetti

467 Rina - Longega gnara amplié dassénny le ¢ 800 892 828 | wwwhdgwit

numer de iadi sard quaji le dopl.

GEA Centro d’Ascolto Antiviolenza

Donne contro la violenza
¢ 800 014 008 | www.donnecontrolaviolenza.org

Centro antiviolenza Valle Pusteria
¢ 800 310 303 | www.bezirksgemeinschaftpustertal.it

Centro antiviolenza Valle Isarco

SAN SALVESTER:
al é proibi da lascé ji
boc y rachetes

Scioche bele da depli agn
incd, él ince chésc ann proibi
da lascé ji boc y rachetes, cis
da San Salvester, sc’al ne végn
nia dé n‘autorisaziun aposta
dal ombolt. Insci6 dij I'articul
11, coma 2, létra C dl'injunta
ala lege provinzia-la nr. 20 di
5 de dezémber 2012: ,An pd
lascé ji boc y rachetes por fins
nia agricui, ma sce 'ombolt da
I'autorisaziun® Por chi che ne
se tégn nia ala lege él preodi
straufunghes da 300,00 a
900,00 euro.

Iscriziuns ala scolina por I'ann de scolina 2023-2024

La Direziun dles scolines “LADINIA” comunichéia che les iscriziuns ala
scolina por I'ann 2023/2024 podard, scioche bele ti agn passa, ma plu gni
fates online.

Le genitur che fej 'iscriziun adora porchél I’'SPID (Sistem publich d’identita
digitela).

Al sard poscibl fa I'iscriziun dai 09 ai 17 de jena 2023 tres I'portal online
dla provinzia autonoma da Balsan “IOLE” y al p6 gni scrit ite mitans y
mituns nasciddes y nascils danter '01.09.2017 y I’31.12.2020.

Al é ma poscibl fa I'iscriziun te 6na na scolina dl comun de residénza.
Geniturs che O scri ite sba mota/so mot te n‘atra scolina co chéra de
so comun de residénza, méss, do avéi fat I'iscriziun te na scolina de so
comun de residénza, presenté te Direziun dles scolines na domanda de
trasferimént son n formular stampé.

PlU informaziuns y ajornaménc n chésc cunt gnaral metd pli inant son
la plata web dles scolines_http://www.provinzia.bz.it/formaziun-lingac/
scolina/default.asp o é da ciafé pro vigni scolina o pro la Direziun dla
scolines al numer de telefon 0471/797117

Desparé - Racomanaziuns por l'invern

Al végn recordé ciamo n iade ch’an ne pd nia pli sburlé fora néi te strades,
plazes o tretuars publics da sperses privates y/o aziendales do che al é passé
la cadria da doman! Chésc por ne gaujé nia prighi por la zircolaziun, mo ince
por chi che va a pe: ince alad6 dl Codesc dla strada ne pd chésc nia sozede.
Porchél messara chi che sbirla fora néi te strades, plazes o tretuars do che
al é passé la cadria instésc romené demez la néi dales sperses publiches y/o
suranto instésc les spéises da la condlje demez.

[lominaziun da Nadé

La bela ilominaziun da Nadé che végn arjignada ca y metlida so cun tropes
bries ince te nosc Comun dess ma gni lasciada tratan le témp da Nadé,
olache ara passenéia ite bun. Ded6 dessera gni tuta demez por respet
devers dl ambiént, por sparagné forza eletrica y ince ciodich’ara stona,
sc’ara végn lasciada plu di.




Scialdé a légna...
mo dért!

Chi che fej moguns y i scoaciamin, addom cun
I’Ofize provinzial por I'aria y le crabal nes da conséis importanc de coch’an dess scialdé.

An méss to le dér material o ciarburant

e Dascialdé pon té légn nia traté, Iégna (liac, rans, vancéis y i.i.) o ince l|égn majené so y fracé adom
en forma de brichets o pelets.

e Liacy rans da fa fiich fossel bun da lascé assuié y sicé almanco 2 agn denanco i adoré.

e Al é PROIBI da tizé papier (foliec, revistes, cartun y i.i.), ciomént (pacli dal lat, goti dal iogurt,
bozes de plastica y i.i.) y Iégn traté (de vedli mebli, cassétes, talares, balcuns, lisc y i.i.)!

e Chiche tiza ciomént o |égna tdmia n'impaziéia nia ma I'ambiént y destlrba i vijins cun le ri tof, mo
se fej propi te sia ciasa n cocktail da tosser.

e Tresigasc agressifs y i aji che se forméia da borjé ciomént él ince i moguns y i furni che tégn manco
diy la manutenziun costa depll. Le prigo de n medefiich fora dl ciamin végn majer.

Tizé dért

e | gragn liac softite, i pici liac y les aristles suraia.

e Dé flich tla pert séinsom.

e Inscio pon desmendri cotan les sostanzes da tosser che végn fora.

e An ne dess nia méte ite massa patic da scialdé te n iade (se tigni ales indicaziuns dla dita che & fat le
mogun o furnel).

e Denanco impié méss les tlapes o porteles dal’aria ester davertes so daldot.

Al méss verde jo dért

e Tratan ch’al verd méss les tlapes o porteles dal’aria resté davertes s daldot.

e Sc’al é debojégn, desson impormd méte do légna canch’al é ma pli boréi.

e Lestlapes o porteles dal’aria pé impormaé gni stliites canch’an ne véiga pli degones flames gheles
(ma pll de piceres, bromes).

e Nia tigni jo le fuch!

e Puzené dértvy lascé ciaré do

Lascede scoé regolarménter le ciamin dal scoaciamin y ne se desmentiede nia lascé ciaré do i mogunsy
furni da na porsona cualificada. | podéis ince damané do te vigni momént al artejan che ves a meti ite
le mogun o furnel y a osc scoaciamin.

Ci pon pa sciuré te furnel y ci pa nia?
Ciara da ester sauber — scialda cun de dérta légna!

Légna sita, coch’ara é, y nia tratada, brichets y pelets de |égn, liac, ziples, res¢ de
lignan dla si€ia, vancéis y coches.

Le furnel n’é degéna béna dal ciomént, porchél ne dessel nia sciuré ite refodam,
papier, foliec, revistes, cartun, pacli (tetrapak), injops, plastica de vigni sort, légn
traté o incolé adom, panel, res¢ de lignan fora de cantiers, cassétes, paletes, resc¢
de lignan fora de tistlaries o bercstots da zumpradu, panolini o guant.




Portina SPID ti
Comun da San

O ..
‘Lep.da Martin
Py

Da ségn inant pon ativé le
SPID te Comun

Le SPID é n Sistem Publich de Identité Digitala cun chéra ch’an
po se anuzé de depll sorvisc dla Aministraziun Publica. Por depl
informaziuns pon consulté la plata internet
https://www.spid.gov.it/

Co fejon pa da ciafé le SPID

Por ciafé le SPID te Comun, mésson se registré online sola plata
LepidalD sot al link https://id.lepida.it/lepidaid/registra?0 , dé ite
i datescy ciarié s6 i documénc che végn damana (cherta d’identité,
tessera sanitara, mail y numer de zelular). Ded6é mésson spo td n
apuntamént te Comun por la prozedora de reconescimént.

An pd té apuntamént scrion na mail a
veneranda.colz@comun.sanmartindetor.bz.it o cherdan so te
Comun al numer de telefon 0474/523125 tratan i orars d’ofize.

Sac dal refodam

Dic dess ji a se do i sac dal refodam (sac vérc) por
I'ann 2023 te Comun dai 09 ai 28 de jena 2023
tratan 'orar de daurida al publich di ofizi; dér d’utl
por 'organisaziun dl laur y por evité de messéi
aspeté te comun, foss sceisac gnis prenota
danfora por telefon (tel. 0474/524377).

Refodam - cartun

Al végn recordé che tles baraches dal cartun a Anterméia y Lungiari
pol ma gni sciuré ite cartun y nia d’ater (nia scarnlc dal lat, papir,
foliec, prospec, retlams, folies sintetiches, stiropor y i.i.).

Por avéi lerch depli cartun tles baraches y ne messéi nia juté pli
iadi al'edema les baraches cun n aumént di cos¢ che va a péis de
dic, dess le cartun gni lobri adém y meti poscibilménter te n’atra
scatora de cartun.

Racoilida di
refodam da
tosser 2023

Les racoitides de refodam da
tosser (patris vedles, lac, ori,
bossi de sprai, |Id6ms neon,
medejines vedles, refodam che
contégn FCKW) gnara fates tl ann

2023 chisc dis dagnora dan le
magazin di stodafiich:

17.01.2023:

S.Martin dales 9.00 ales 10.00
Lungiari dales 10.10 ales 11.10
Antermeéia dales 12:00 ales 13:00

16.05.2023:
S. Martin dales 10.00 ales 11.00

04.07.2023:
S.Martin dales 9.00 ales 10.00
Lungiarl dales 10.30 ales 11.30

17.08.2023:
Anterméia dales 14:45 ales 15:45

21.11.2023:
S.Martin dales 9.00 ales 10.00




LAministraziun de Comun
Ves aoda de beles y sintides

festes da Nadé

y n bun Ann Nu 2023




